
Mannasinie vihkele maanagïerte jïh eejhtegh hijvenlaakan 
laavenjostoeh?

Laavenjostoe eejhtegi jïh maanaj gaskem lea vihkele 
guktie maana aarkebiejjiem maanagïertesne dååjroe. 
Dotkeme vuesehte dan buerebe tsiehkie lea barkiji jïh 
eejhtegi gaskem lea, dan buerebe relasjovne sjædta 
barkiji jïh maanan gaskem sjædta. Men mij raaktan 
hijven laavenjostoe lea jïh maam eejhtegh maehtieh 
maanagïerten aarkebeajjan vedtedh?

Eejhtegh doh vihkielommes almetjh dovne 
maanan jieliedisnie jïh goh laavenjostoeguejmie 
maanagïertese. Maana sov eejhtegi 
reaksjovnese vuartesje mejtie edtja orre almetjh 
jååhkesjidh,  gosse eejhtegh jïh maanagïerten barkijh 
hijven ektesne utnieh,  dellie maana dam vihtiestimmine dååjroe maanagïerte lea jearsoe 
jïh hijven sijjie – laavenjostoe maanan buaratjommesasse!

Eejhtegelaavenjostoe mij hijvenlaakan jåhta lea vihkele eaktoe kvaliteetese 
maanagïertesne.

Laakh 

Laake maanagïerti bïjre jïh mieriedimmie Mieriesoejkesje maanagïerten sisvegasse jïh 
laavenjasside såemies njoelkedassh laavenjostose vedtieh hïejmen jïh maanagïerten gaskem.

Desnie tjåådtje: «maanagïerte edtja laavenjostosne jïh goerkesinie hïejmine maanan 
daerpiesvoeth gorredidh hoksese jïh stååkedæmman, jïh lïeremem jïh skearkagimmiem 
eevtjedh goh våarome gellielaaketje evtiedæmman, v. maanagïertelaakine § 1.  Laavenjostoe 
hïejmen jïh maanagïerten gaskem edtjieh iktesth maanan buaratjommesasse ulmine utnedh. 
Eejhtegh jïh maanagïerten barkijh ektie dïedtem utnieh maanan tryjjen jïh evtiedimmien 
åvteste.»

Daate sæjhta jiehtedh maanagïerte tjuara eejhtegidie nuepiem vedtedh meatan årrodh 
jïh baajnehtidh. Eejhtegh edtjieh hijven bïevnesh åadtjodh pedagogeles faalenassen bïjre. 
Seamma tïjjen vihkele dah meatan jïh pryöjjadieh dan ållesth maanagïertefaalenassen bïjre. 
Hijven dialoge lea dagke dïhte vihkielommes tjoevtenje jis edtja lyhkesidh. Uvtemes dïhte 
biejjieladtje gaskese mij kvaliteetem eevtjie fïereguhten maanese. Dåastode sinsitniem 
ræhpasvoetine jïh seahkarimmine gaskemsh. Edtja sijjie årrodh konstruktijve bïevnesh 
bååstede åadtjodh. Maanagïerte ij maehtieh gaajhkh sjaavnjoeh jïh daerpiesvoeth illedh, 
men edtja goltelidh jïh hoksedh eejhtegh hijven tjïelkestimmieh åadtjoeh sijjen dåajvoej 
bïjre..

Hijven laavenjostoe hïejmen jïh maanagïerten gaskem aktem goerkesem gaskemsh 
våaroeminie åtna ihke gåabpegh guejmieh dovne daajroem jïh dååjrehtimmieh utnieh mah 
maehtieh viehkine årrodh barkosne maanine.

Mieriesoejkesjisnie tjåådtje eejhtegh dah mah dïedtem utnieh maanan bijjiedimmien åvteste. 
Vihkele mujhtedh jalhts maana leah profesjonelle geerve almetjh sov bïjre åtna, dellie annje 
eejhtegh jïjtjh mah maanam bööremeslaakan demtieh jïh leah eksperth jïjtsh maanan bïjre.

Mij hijven 
laavenjostoe 
dutnjien?

Guktie dam hijven eejhtegelaavenjostoem sjugniedidh?

Jis edtja dam hijven laavenjostoem buektiehtidh dellie tjoerebe daamtaj voerkes 
sjïdtedh mijjen vuajnoej jïh aarvoej bïjre laavenjostose. Tjoerebe voerkes sjïdtedh 
guktie mijjieh joekehts almetjh dåastoehtibie, jïh guktie mijjen vuajnoeh jeatjabidie 
maehtieh laavenjostoem baajnehtidh. Barkijh åejviedïedtem utnieh hijven gaskesem 
jïh laavenjostoem eevtjedh eejhtegigujmie, men eejhtegh aaj dïedtem dan gaskesen 
åvteste utnieh mij sjædta. Eejhtegh reaktam utnieh maehtedh krïevenassh bïejedh jïh 
dåajvoeh barkijidie utnedh, men aaj akte dåajvoe eejhtegh viehkiehtieh gaskesem jïh 
laavenjostoem eevtjedh. Daate gaskese lea daerpies ihke tjïelke eejhtegelaavenjostoe 
edtja sjugniehtovvedh.

Dialoge eejhtegi jïh barkiji gaskem lea eevre daerpies jis edtja hijven laavenjostojne 
lyhkesidh:
•	 Relasjovne tjuara mïerhkelgamme årrodh ræhpasvoeteste, eerlegevoeteste jïh 

gaskemsvoeteste. Barkijh tjuerieh eejhtegidie jååhkesjidh, jïh eejhtegh tjuerieh 
barkijidie jïh dej maahtoem jååhkesjidh. Easkah gosse daate jååhkesjimmie gaskemsh 
lea stïeresne, hïejme jïh maanagïerte maehtieh laavenjostoem buektiehtidh 
buaratjommesasse maanese.

•	 Eejhtegh jïh barkijh tjuerieh voerkes årrodh guktie maanide, sinsitniem jïh 
maanagïertem ållermaehtieh.

•	 Gellie eejhtegh billieh bååstedebïevnesh maanagïertebarkijidie vedtedh, dan 
åvteste billieh daate sæjhta aajhtojne sjïdtedh jïjtsh maanese. Vihkele barkijh leah 
digkiedamme guktie edtjieh bååstedebïevnesh dåastodh eejhtegijstie, guktie 
buektiehtieh eejhtegidie hijvenlaakan dåastodh.

Eejhtegelaavenjostoe sæjhta jiehtedh eejhtegh leah meatan maanagïerten barkosne, 
jïjtsh åssjaldahkh jïh mïelh buektieh jïh meatan årrodh faalenassem hammoedidh maam 
maana maanagïertesne åådtje.

Eejhtegelaavenjostoe aaj gosse eejhtegh sijjen åssjaldahkh jïh sjaavnjoeh maanan 
aarkebeajjan maanagïertesne juekieh. Maahta årrodh maanaj jïh eejhtegi daerpiesvoeti 
bïjre gosse eejhtegh eah ektesne årroeh, maahta maanaj religijööse bijjiedimmien bïjre 
årrodh jallh eejhtegi skïemtjelassi bïjre. Man eadtjohke eejhtegh leah meatan lea hævvi 
jearohke fïereguhten daerpiesvoeten, kapasiteeten jïh nuepien mietie.

Maanan buaratjommese edtja iktesth jarngesne årrodh eejhtegidie jïh maanagïertese, jïh 
maanan buaratjommese edtja joekoen stïeresne årrodh laavenjostosne.

Gelliesåarhts eejhtegh 

Eejhtegh maanagïertem dååjroeh ovmessie dååjrehtimmiejgujmie jïh maadtojne. Stoerre 
gellievoete maanagïertesne. Maahta joekehts dååjrehtimmie jïh maadtoe årrodh, akte 
sosijaale, ekonomeles, kulturelle, religijööse, etnihkeles jïh gïeleldh gellievoete årrodh. 
Maanagïertine gusnie fïereguhte maana tjetskehkevoetem jïh ræhpasvoetem dååjroe, 
desnie gellievoete aaj iemie bielie aarkebiejjeste sjædta.

Doh ellen jeenjemes maanah maanagïerteaaltarisnie Nöörjesne maanagïertesne 
vaedtsieh jïh gellievoetem seabradahkesne vuesiehtieh. Daate sæjhta jiehtedh 
maanagïerte edtja gellie joekehts eejhtegigujmie laavenjostedh jïh eejhtegh sijhtieh 
stoerre gellievoetem dååjredh jeatjah eejhtegi gaskem, jïh sijhtieh gellievoetem barkiji 
gaskem dååjredh.

Dan åvteste vihkele daajroem utnedh dotkemen bïjre mij gååvnese, mij vuesehte 
mijjieh jeenjemes gaskesem utnebe dejgujmie mah sosioekonomeles duekiem utnieh 
mij lea seammaplieres goh jïjtjene duekiem, amma dah mah leah jeenjemes mijjen 
seammaplïeresne.

Rïektesisnie maahta jiehtedh barkijh jeenjemes gaskesem vaeltieh dej eejhtegigujmie 
mah jeenjemes seammaplïeres goh sijjide. Men enn dah eejhtegh mah leah joekehts 
- guktie maanagïerte maahta seamma hijven laavenjostoem jïh gaskesem dejgujmie 
hoksedh?

Soptsestidie dan bïjre maanagïertesne – guktie mijjen luvnie jïh guktie sïjhtebe edtja 
årrodh?

Vihkele dovne eejhtegh jïh barkijh ektie vuajnoem jïh åssjaldahkem utnieh mijjieh 
sinsitniem daarpesjibie ihke maanagïertebyjrese edtja buaratjommesasse maanese 
sjïdtedh.

Eejhtegeviermieh  

Nuepieh hijven sosijaale  viermiem 
utnedh leah joekehtslaakan joekedamme 
mijjen gaskem. Nænnoes ektiedimmieh 
jieledetsiehkiej, sosijaale viermiej jïh 
jieledekvaliteeten gaskem. Maanagïerte 
maahta gaavnedimmiesijjine årrodh mij hijven 
relasjovnh eejhtegi gaskem sjugnede, jïh 
naemhtie eejhtegeviermiem nænnoestidh.

Daejrebe relasjovnh, viermieh jïh feerhmeme 
leah vihkeles healsoen jïh jieledekvaliteeten 
gaavhtan.

Guktie maehtebe eejhtegeviermiem 
maanagïertesne sjugniedidh, jïh mah öörnemh jallh gaavnedimmiesijjieh mijjieh 
maanagïertesne utnebe mah maehtieh feerhmeles årrodh gaajhkesidie?
Gosse viehkehte guktie gaajhkh eejhtegh feerhmesovveme demtieh, jïh gosse 
aelhkie gaskesem jeatjah eejhtegigujmie åadtjodh, dellie maahta aelhkebe sjïdtedh 
öörnemidie maanagïertesne båetedh dan åvteste dïhte akte hijven sijjie årrodh. Guktie 
vuesiehtimmien gaavhtan eejhtegetjåanghkose båetedh dov maanagïertesne.

Maanagïerte lea vihkeles areenah healsoe-eevtjije barkose jïh gusnie sosijaale 
healsoejoekehtsh jaabnede, jïh eejhtegh jïh maanagïerte maehtieh ektesne barkedh 
healsoeeevtjije byjjenimmiebyjresem sjugniedidh.

Hijven viermie eejhtegi gaskem maahta
•	 tryjjem maanaj jïh eejhtegi luvnie lissiehtidh.
•	 irhkemem jïh ålkoestimmiem hööptedh
•	 ektiedimmiem vedtedh maanagïertese
•	 veanhtadihksvoetem sjugniedidh ektie nåårmi tjïrrh

Guktie maehtebe 
nænnoesåbpoe jïh 
vielie feerhmeles 
ektievoetem 
sjugniedidh fuelhkiej 
gaskem mijjen 
maanagïertesne??

Maam maanagïerte jïh eejhtegh maehtieh darjodh hijven 
laavenjostoem sjugniedidh?

Tipsh eejhtegidie:

•	 Dïervesjh doh jeatjah maanah jïh eejhtegh. Pryövh åahpenidh dej jeatjah eejhtegigujmie.
•	 Positijve eejhtegh positijve maanah vedtieh. Måjhtelh guktie dijjieh jeatjah maanaj jïh 

maanagïerten bïjre soptsestidie gåetesne. Jis nåakelaakan maanagïerten jïh mubpiej bïjre 
soptseste, dellie maaje jïjtse maanah aaj seammalaakan darjoeh.

•	 Dåarjohth maanan vïenevoetem – dïhte vaarjelimmie irhkemen vööste.
•	 Vuerkehth jis datne leah eadtjohke jïh ïedtjije, dellie dov maana jearsoesåbpoe 

maanagïertebiejjiem åådtje. Baanth hïejmen jïh maanagïerten gaskem veaksahkåbpoe 
sjidtieh.

•	 Soptsesth dov maanine dan bïjre mij sjugniehtovveme maanagïertebiejjesne, jïh vuesehth 
ïedtjem maanagïerten stååkedimmide jïh darjoemidie. Dellie maana stuerebe skraejriem 
åådtje jïh sæjhta sån buerebelaakan maanagïertesne tråjjadidh.

•	 Jaehkieh jïjtjedh råållese jïh nov nuapan baajnehtidh. Datne maanam bööremes damth.
•	 Vuerkehth gosse dov ektiedimmie maanagïertebarkijidie lea hijven, dellie dïhte maanan 

tryjjem maanagïertesne baajnehte.
•	 Nuhtjh maanagïerten eejhtegeraeriem jïh laavenjostoemoenehtsem eadtjohkelaakan  

– dijjieh eejhtegh tjuerieh ïedtjem vuesiehtidh maanagïertegyhtjelassine jïh sinsitnine 
digkiedidh.

•	 Mujhtieh datne vihkeles maanan maanagïerteaarkebeajjan, jïh datne leah vihkielommes 
almetje dov maanan jieliedisnie.

Mujhtieh datne goh eejhtege lea akte - maanagïerte edtja gaajhkide gaavnefedtie 
båetedh. Desnie gusnie datne dov maanam vuajnah, desnie maanagïerte edtja dov 
maanam jïh gaajhkh jeatjah maanah vuejnedh.

Tipsh barkijidie maanagïertesne   (Emilie Kinge)

•	 Sjugnedh leajhtadimmiem. Tseegkh hijven gaskesem gaajhki eejhtegigujmie jïh 
vuesehth dahkoen tjïrrh fïerhten biejjien dijjieh maanan bïjre pryöjjadidie.

•	 Sjugnedh klijmam gusnie ræhpasvoete. Vuesehth datne lea stïeresne soptestalledh 
dovne dan biejjieladtje bïjre, tsiehkiej bïjre jïh gosse dagke dåeriesmoerh jijhtieh.

•	 Vedtieh raerieh eejhtegidie guktie dah maehtieh dovne meatan årrodh jïh ïedtjem 
vuesiehtidh.

•	 Vuesiehtidie gïeh dijjieh lidie – bööredh ektesne ussjedadtedh.
•	 Bievnieh dan bïjre maam maana maanagïertesne dorjeme, jïh maanan evtiedimmien/

haalvemen bïjre.
•	 Juekieh dijjen faagedaajroem; daajroeh daamtaj leajhtadimmiem tseegkieh.
•	 Gaavnedidie eejhtegidie desnie gusnie leah.
•	 Dïervesjidie gaajhkh eejhtegh – jïh årrode ektie baantine fuelhkiej gaskem, voerkelidie 

eejhtegidie giejnie dijjen maana tråjjede jïh stååkede jïh madtjeldehtede ektesne 
årrodh aaj maanagïertetïjjen ålkolen.

•	 Nuhtjh astoem laavenjostoem hïejmen jïh maanagïerten gaskem evalueeredh, dovne 
dan bïjre mij sïejhme jïh dan bïjre mij sjïere.

Maam maanagïerte jïh eejhtegh maehtieh ektesne darjodh?

•	 Astede vihkeles teemaj bïjre soptsestidh goh v.g. gåatan dåeriedidh, 
reakedsbiejjiebööredimmiej bïjre, guktie eejhtegh maehtieh meatan vaaltasovvedh 
jearsoe maanagïertebyjresem sjugniedidh, jallh guktie maanagïerte edtja eejhtegh 
dåastodh mah tjoeperdimmine jallh bååstedebïevnesinie båetieh.

•	 Tjïelkestehtede dåajvoeh – dellie båajhtoeh goerkesh hööptie jïh laavenjostoem eevtjie.

Gaajhkine tjåanghkojne almetji gaskem, veanhtadimmieh jijhtieh. Mujvies 
veanhtadimmiejgujmie maahta seknie, biehteme jïh smaave vigkieh varke sjïdtedh 
barkiji jïh eejhtegi gaskem. Ektie goerkesem jïh ektie referaansemieriem utnedh mij 
maanagïerte edtja årrodh lea eevre daerpies.

Veedtjeme- jïh buektemetsiehkie daamtaj teemine sjædta jïh dagke aaj mij akt man 
bïjre maahta ovsïemes årrodh. Mah veanhtadimmieh eejhtegh daesnie utnieh jïh maam 
maanagïerte maahta buektiehtidh? Eejhtegh maehtieh dovne krïevenassh buektedh 
jïh veanhtadimmieh utnedh, men edtjieh aaj raeride jïh bïevnesidie maanagïerteste 
goltelidh. Dah aaj dïedtem utnieh dam hijven gaskesem hïejmen jïh maanagïerten 
gaskem eevtjedh.

Eejhtegemoenehtsh laaken mieties

Lissine biejjieladtje gaskese, eejhtegesoptsestallemh jïh eejhtegetjåanghkoeh jïh 
vielie, såemies laavenjostoeorgaanh laaken mietie gååvnesieh mah edtjieh hoksedh 
eejhtegh tjïelke baajnehtimmiem utnieh dïsse mij maanagïertesne sjugniehtåvva. 
Mieriesoejkesjisnie maanagïerten sisvegasse jïh laavenjasside tjåådtje: «maanagïerte 
edtja eejhtegelaavenjostose jïh hijven dialogese sjïehteladtedh eejhtegigujmie. 
Eejhtegelaavenjostoe edtja årrodh dovne indivijdedaltesisnie, fïerhten maanan 
eejhtegigujmie jïh dåehkiedaltesisnie, eejhtegeraerien jïh laavenjostoemoenehtsen 
tjïrrh.»

Eejhtegeraerie lea orgaane laaken mietie gusnie gaajhkh eejhtegh maanagïertesne 
meatan. Daesnie maehtieh gaavnedidh, sjaavnjoeh jïh daerpiesvoeth digkiedidh 
jïh raeriestimmiejgujmie båetedh maanagïertese. Laavenjostoemoenehtsisnie (LM) 
eejhtegh, barkijh jïh maanagïerten åvtehke gaavnedieh gusnie aamhtesh digkiedieh mah 
maanaj aarkebiejjiem baajnehtieh. Daesnie standaarde bïejesåvva ektiespïelese hïejmen 
jïh maanagïerten gaskem.

Vielie bïevnesh , tipse materijellen jïh dïrregi bïjre (filme, podkast, gærjetjh jïh vielie) – 
vuartesjh mijjen gåetiesæjroem www.foreldreutvalget.no 



Eejhtegemoenehtse jaabnan saernieprievieh olkese seedtie mah 
nuhteligs tjaalegh, tipsh jïh materijellem vedtieh eejhtegidie jïh barkijidie 

sektovresne.

Bïeljelh daan biejjien jis saernieprieviem sïjhth!

post@fubhg.no
477 99 200

Bïeljelh datne mijjen 
saernieprieviem sïjhth

foreldreutvalgene.no


